
Horma gainean dantza 
egiten duen pieza garaikidea

KIA Maitane Sarralde
Ko-Sorkuntza Magalie Lanriot eta Maitane Sarralde



Sinopsia
Madre Perla, basamortuaren ideiatik 
jaiotzen den proposamen poetiko eta 
hipnotikoa da, bizi garen espazio zein 
harremanen sinbolo gisa. 
Gelditasuna eta dantza paisaia bertikal 
batean txertatuz, kontenplaziora gonbi-
datzen gaituen pieza da.



Madre Perla lur idorretan bizi da, sempervivum
edo “betibizirik” familiako landare bat da.
Basamortua sinbolizatzen duen paisaia bertikal
batean dantza eginez elkar topatzen duen duetoa ere bada.
Dantzarien indarraren eta hauskortasunaren
bidez, proposamen honek gelditzeko, gora
begiratzeko eta denboraren, hutsaren, batasun
ezaren eta gizabanakoaren askatasunaren
inguruan hausnartzeko gonbidapena egiten digu.

Deskribapena



Talde artistikoa
Sorkuntza eta interpretazioa: Magalie Lanriot eta Maitane Sarralde
Akonpainamendu koreografikoa: Blanca Arrieta
Soinu unibertsoaren sorkuntza: Tiago Cerqueira
Argiztapen diseinua: David Alcorta
Rigging: Isaac Flix eta Sergio Chapa
Ekoizpena: Maitane Sarralde eta Inés Baquero
Banaketa: Kandengue Arts eta Portal 71

Ekoizleak: Eusko Jaurlaritza eta Getxoko Udala
Laguntzaileak: CAC (Centro de Artes e
Criatividade), Performact eta Garaion Sorgingunea



Konpainia
Konpainia 2020an sortu zen, Maitane Sarraldek arnes dantza 
jorratzeko era berriak ikertzeko gogoa sentitzen duenean.
2022an Desªnuda sortu zuen, dantza garaikideko
eta esekitako bakarkako pieza. Espainiako Antzokien Sareko zirku 
batzordeak eta Kataluniako Puncat katalogoak gomendatutako
ikuskizuna izan da Desªnuda. Umore Azokako epaimahaiaren 
aipamen berezia ere jaso zuen, sormenarengatik, ikerketarengatik 
eta berrikuntzarengatik.

2023an konpainiako bigarren proiektua sortu zen:
Madre Perla. Magalie Lanriotek eta Maitane Sarraldek elkarrekin 
egindako dantza bertikal eta garaikideko sorkuntza.



Maitane 
Sarralde
maitanesarralde.com

Magalie 
Lanriot
behance.net/mlanriot1410

Jarduera Fisikoaren eta Kirolaren Zientzietan
lizentziatu ondoren, dantzan hasi zen,
Inprobisazioaren alorrean. Harrezkero, 
dantza garaikideko sorkuntza zein
interpretazioan formatu zen eta ikasitakoa
praktikan jarri izan du, zirkuaren eta arte
martzialen inguruko ezagutzak integratuz. 
2016an dantza bertikala ezagutu zuen Magal-
ie Lanriotekin batera, FOR Dance Theatre 
kurtsoan ikasten ari zen bitartean, Olga Ror-
izen konpainian. 
Geroago, La Faktoria Choreografic Center 
delakoan eta Pablo Ibarluzea Eskolan (Gor-
putz Espazio Sorkuntza) ikasi zuen.

2020an Marie de Jongh konpainiarekin hasi 
zen lanean, IKIMILIKILIKLIK eta AMA ikuski-
zunetan. 2019an zoruko dantzaren eta arnes 
dantzaren arteko transferentzia ikertzen hasi 
zen, modu autodidaktikoan. 
Jakin-minak bultzatuta, zintzilik dauden gor-
putzen, sokaren eta hitzaren arteko elkarriz-
ketako lengoaia garatzen hasi zen. Ikerketa 
horren ondorioz sortu zen Desªnuda, bere 
lehen ikuskizuna.

Une honetan, gorputz ezekien dinamikak eta 
narratiba  ikertzen jarraitzen du, Riggingaren 
mekaniketan oinarrituta. Lurraren eta airearen 
artean atxikitu gabe dabilen gorputz baten 
potentziala eta poesía aztertzen ditu.

Magalie Lanriot dantza garaikidean hasi zen 
eta dantza bertikalean espezializatu zen. 
2014an, Lindsey Butcherren eta Darshan 
Singh Bhullerren (Gravity and Levity) “Rites of 
War&quot; obran parte hartu zuen. Lan horre-
tako koreografia sortu zuen eta dantzari izan 
zen, eta honek nazioartean izan duen ibilbidea 
bultzatu zuen.

Portugalen bizi da, eta Lisboako Unibertsita-
tearekin, Distrito de Innovación Beatorekin 
eta Mafra Parke Nazionalarekin
lankidetzan proiektuak garatzen ditu, Dantza
Bertikalaren eta Garaikidearen inguruko
prestakuntza eta ikerketa sustatuz. Aldi 
berean, Olga Roriz Dantza Konpainian es-
kolak ematen ditu eta nazioarteko hainbat 
jaialdi eta eskolatan parte hartzera gonbi-
datzen dute. 
Proiektu independente batzuetan ere parte 
hartu du, besteak beste, Henrique Pinaren 
“Body Building” filmean aritu izan da, Roel Q 
Seeberren eta Rodrigo Batalharen “Escucha” 
filmaren koreografia sortu du, eta Fu Lek 
zuzendutako ”Oda Marítima” filmaren egile-
kide eta interpretatzaile ere bada.

Magaliek Dantza Bertikala eta Garaikidea
integratzen dituzten teknikak eta mugimenduak
garatzen ditu, hizkuntza espezifiko bat sortzeko.



Lengoaia eta 
ikuspegi koreografikoa
Lan honen helburua dantza bertikalean ikuspegi berriak esploratzea 
da. Dantzariek ez dute ikusgarritasuna eta gehiegikeria bilatzen,
birtuosismoaren balioari aurre egiten dion ikuspegi poetikoa eta 
garaikidea garatu nahi dute. Murriztu nahi dute, lengoaia garatzeko.
Soka, narratiba garatzeko elementu nagusietako bat da: mugak mar-
razten ditu, asmoak lotu, gidatu eta lagundu. Gorputzaren luzapen 
bat da soka, espazioa diseinatzen du, bi dantzarien arteko lotura eta 
banaketa irudikatzen ditu. Soka hutsaren eta bakardadearen ba-
samortu bihurtzen da, eta grabitatea alderantziz jartzen duen dina-
mika bat sortzen du. Mugimendua baldintzatzen du eta erorketa 
bultzatzen du, elkarrizketa estetiko eta kontzeptual batean.



GENEROA: Dantza bertikala eta garaikidea.
IRAUPENA: 40 minutu.
ESPAZIOA: Bertikalak, kanpoko edo barrukoak,
gutxienez 9 m altuera eta 5 m zabalera.

AURRESTREINALDIA:
2024ko apirilaren 27a. Festival dos Bairros, C.A.C. Torres Vedras.
2024ko ekainaren 26a. Uda Giro jaialdia, Durango.
ESTREINALDIA KALEAN: 2024ko uztailaren 19an, Festival dos Canais, Aveiro.
ARETOAN ESTREINALDIA: 2025eko maiatzaren 9an, Muxikebarri Antzokian.



Dena zerbaitetan oinarritzen da

edo zerbaitetatik zintzilik dago.

Baina, non sostengatzen da?

edo nondik du zintzilik zentroa?

Agian bere periferian oinarritzen da

eta bertatik eskegitzen da.

Arrosa lurrean finkatzen da

baina benetan zerutik zintzilik dago.

Pentsatzea gorputzaren irristaldi batean oinarritzen da,

baina benetan ametsetik zintzilik dago.

Maitasuna tarte txiki batean oinarritzen da,

baina benetan denbora labur batetik zintzilik dago.

Presentzia dagoen horretan oinarritzen da,

baina benetan ez dagoenetik zintzilik dago.

Zentroa hutsune batean finkatzen da,

baina benetan beste batengandik zintzilik dago.

Poesía bertikala
Roberto Juarroz

